- Gouel an ebestel sant Pér ha sant Paol. Simon, mab Yonas ha breur Andrev a voe an diskibl kentaii
o c’hourbonnaii ar C'Hrist, Mab an Doue bev, hag e roas Jezuz dezhai « Pér » da anv. Saul, yuzev
gredus, deuet da vezafi Paol goude bezafi kejet gant ar C'Hrist war hent Damask, a voe «Abostol ar
broadou» o kemenn d’ar Yuzevion koulz ha d’ar C’Hresianed ar C'Hrist kroazstaget ha dasorc’het
evit hor silvidigezh. Embann a rejont o-daou Aviel ar C'Hrist gant feiz ha karantez hag e voent
merzheriet da vare an impalaer Neron : Pér a voe kroastaget ar penn en traon ha sebeliet er Vatikan
er bloaz 64 ; Paol a voe dibennet ha sebeliet war hent Osti e 67. Gouel kumun gant an Ilizou
bizentat. A veze lidet endeo da-gefiver ar pab sant Leofis, marvet e 461.

- E 1045, en Aostria, santez Emma (Hemma pe Gemma) a Sanngau intafivez. Hag hi eus tiegezh an
impalaer germanat sant Herri e timezas gant kont Sanngau hag o devoe daou vab a voe desavet gant
ar gwellan skoueriou. Intent a rae ouzh ar beorion, sevel ilizou ha skoazellafi ar manatiou. Goude
muntr he gwaz hag he daou vab e tiazezas manati Giirk e Karinthia hag e echuas he buhez eno.

- E Breizh, er VIvet kantved, sant Gourzhiern (Gg. Guntiern), manac'’h e Landevenneg.

- En Iwerzhon, er V vet kantved, sant Gwazeg, eskob-abad, Iwerzhonad, diskibl sant Padrig. E anv
a vije bet roaet da barrez Sant-Wazeg er Menez-Du.

- En Iwerzhon, er Vvet kantved, santez Cocha, abadez Ros Beanchuir,.

- En Iwerzhon: e 936, sant Caonchomhrac (Kungevrank) a savas un iliz ; hag e 702, sant
Faoldobhair, manac’h e Clochar en Iwerzhon.

- E Breizh, e 1784, ar bac’hiadez Visanta Ujania Levesque de Saint-James, plac’h yaouank deol-
kenafi eus Redon a varvas evel ur santez hag a voe enoret gant ar bobl.

- Kounidigezh Merzherion gentaf Iliz Roma bet tamallet e gaou gant Neron da vezafi tangwallet
Roma e miz gouere 64, ur gér hervez Diskuliadur sant Yann en em vezve gant gwad testou Jezuz", e
voent roet d’al loened gouez, dévet evel bodou tan e liorzhou ar gér da-gefiver goueliou an impalaer
pe c’hoazh kroastaget pe lezet etre daouarn o bourevion.- D’an hevelep deiz, sant Marsial,
abostolour hag eskob kentafi Augustoritum hiziv Lemojez e Bro-C’Hall. Hervez an hengoun
danevellet gant Ademarus Engolismensis e voe kaset gant sant Pér e-unan da avielafi Gallia. Bez’ e
vefe ar bugel a voe diskouezet gant Jezuz evel ur skouer d’an Ebestel, an hini a zalc’has ar banerad
bara ha pesket da-gefiver burzhud al lieskementifi, an hini a zalc’has al lien pa walc’has an Arloz
treid an Daouzek. Hervez Gregor Teurgn avat a oa unan eus ar seizh eskob bet kaset gant Roma,
da-gefiver heskinaduriou Decius, da avielaf Gallia er bloavezhiou 250 eleze Martial e Lemojez,
Gasian e Teurgn, Trofim en Arles, Paol e Narbon, Saturnin e Tolosa, Denez e Pariz, Aostremon e
Clermont.

- E 202, e Roma, da vare an impalaer Septimus Sever, merzherenti sant Bazilid. Daoust dezhafi
bezaf milour ha pagan e kredas difenn ar werc’hez santez Potamiena a oa kaset d’ar marv. Nebeut
goude e teuas da vezaii kristen hag e c’hounezas palmezenn ar verzherion.

- Er I'Vre kantved, e Roma, santez Lusina. Sebeliai a reas korf meur a verzher e Roma, en o zouez
sant Marsellin, beleg, ha Pér, ec’holier, hag e adkavas korf sant Bastian a oa bet taolet dre guzh en
ur fozell.

- E 670, santez Adela, manac’hez er Brabant. Ganet en un tiegezh uhelidi e kemeras ar ouel e
Nivelles hag e voe kaset da Orp lec’h ma savas un iliz hag ur gouent.

- E 1066, e Vicenzia e Bro-Venezia, sant Teobald pe Tepod a Brovinz (Gl. Provins), beleg ha
penitiour. Ezel eus tiegezh konted Brigia (Brie) ha Campania (Champagne), e tilezas e c’hlad evit
mont da birc’hirinafi da Gompostella ha da Roma. Mont a reas da vanac’h e urzh ar gamalduled en
Italia.

- E Breizh, er VIvet kantved, sant Kast, Iwerzhonad, manac'h, diskibl sant Jagu.

- War enez Vreizh (Kembre), er VIvet kantved, santez Aourgan, gwerc'hez.

- En Iwerzhon, sant Failbhe, manac’h.



- E 1646, e Tuburn nepell diouzh London, ar gwenvidig Fulub Powel, beleg beneadat ha merzher.
Genidik eus Kembre e voe barnet d’ar marv da vare Charlez I afi Stuart abalamour d’e fealded da
Iliz Roma. A-raok bezafi krouget ez embannas gant lorc’h edo ezel eus urzh sant Benead hag eus

Iliz Roma he doa gounezet Bro-Saoz d’ar feiz kristen.

- E lec’hiou zo: Gouel ar Gwad Prizius. Briekaet gant lod sent evel santez Katell a Siena ( 1347-
1380) ha santez Mari-Madalen Pazzi (1566-1607), brudet gant sant Gaspard del Bufalo (1786-
1837), an deoliezh d’ar Gwad Santel zo bet ateget gant ar pab gwenvidik Pius IX a savelas e 1850
Gouel ar Gwad Prizius d’ar Sul 1afi a viz Gouere goude dezhaii adkavout ar Stadou Pabel. Gant
Pius XI e voe savet d’ar renk daouel eus ar c’hentafi rumm eleze e-touez goueliou uhelaii an Iliz.
Lakaet gant Pius X n’eo ket mui d’ar Sul met d’ar c’hentafi a viz Gouere (gwezhall eizhad sant
Yann-Vadezour) e voe tennet kuit da vare adreizh 1969 evit bezafi kendeuzet gant gouel ar
Gevrinenn Santel.

- War-dro 450, sant Shenouda (pe Chenoud) Atripe, abad kopt Deir el-Abiad, doueoniour, test
kentafi eus Pedenn Jezuz. Bez’ e voe skrivagner frouezhusafi an hengoun kopt hag aozer pennaf ar
vuhez vanac’hel kenvez en Egipt, goude sant Pakom. Kemer a reas perzh e senez Efezos e 431.

- E 533, e Bro-C’hall, sant Tieri (Gl. Thierry), abad, diskibl sant Remi, diazezour ar manati a zalc’h
e anv e-kichen Reims.

- E Breizh, er VIvet kantved, sant Luner pe Leonor (Lt. Leonorius, Gl. Lunaire), eskob-abad en
Aled. Ganet eo war-dro 509 e Penfro er Morgannwg (Glamorgan) e kreizteiz Kembre, mab santez
Koupaia hag Hoelog I aii roue ar Vretoned, breur sant Tudual ha santez Serv. Adalek e bemp bloaz e
voe fiziet e sant Ildud en abati Llanilltud Fawr. Kinniget gant Ildud da sant Devrig, eskob Caerleon,
e voe beleget ha diwezhatoc'h eskobet. Dont a reas d'an Arvorig gant 72 manac'h ha diskibled.
Dilestret o dije war-dro 535 etre ar Renk hag an Argenon lec’h ma savjont ur manati. Reifi a reas
skoazell da niz sant Judual heskinet gant Konveur. Luner a voe anvet eskob-abad Aled, sez kent
eskobiezh Sant-Malou. Mervel a reas war-dro 580 d'an oad a 51 bloaz, en abati Pontual (Pontudwal)
en doa savet.

- War enez Vreizh (Bro-Skos), er VIvet kantved, sant Servan, abad, diskibl sant Palladius, kelenner
sant Kendiern, abostolour inizi Erc'h, eskob en Aled.

- E Kembre, e Caerleon, en III de kantved, merzherenti ar sent Julius hag Aaron, lakaet d’ar marv
war-lerc’h merzherenti sant Alban.

- En Iwerzhon, e 493, sant Elill (Iw. Ailioll), eil eskob Ard Macha.

- En enez Von, er VI vet kantved, sant Kewez (Kb. Cewwydd), feizvonnour.

D’an 2 eil a viz Gouere

- E 484 e Kartaga, merzherenti sant Liberat, abad, gant e geneiled Bonifacius, diagon, Servus ha
Rusticus, iz-diagoned o daou, ar venec’h Rogatus ha Septimus hag ar bugel Maximus. Da vare
heskinadeg ar Vandaled, dindan ar roue Hunerig, e voent boureviet spontus ha lazhet abalamour d’o
fealded da reizhkredennn ar feiz.

- E 862, sant Swizhun (Sz. Swithin), eskob Caerwynt (Winchester). Kafiseller Egberzh roue Breizh-
Veur, mestr kelenner e vab ha kuzulier evit traou ar relijion e oa pa voe anvet eskob. Anavezet e voe
evit strizhentez e vuhez hag e garantez e-kefiver ar beorion.

- E Breizh, er VIvet kantved, sant Guntiern pe Kondiern, diazezour abati Kemperle. Mab ur roue
eus Kembre, e lazhas dre fazi un niz dezhaf e-pad un emgann. Neuze e tivizas mont

da benitiour hag en em dennafi dre guzh. Goude un nebeut bloavezhiou e Breizh-Veur e treuzas ar
mor hag en em stalias en Arvorig, da gentafi en enez-Groe. Brud e santelezh a zeuas betek ar roue
Grallon a roas dezhaf un dachenn anvet Anaourod a zeuas da vezafi Kemperle, lec'’h ma savas ur
manati. Galvet gant Gwereg e tieubas Bro-Wened eus ur seurt amprevan a freuze ar vro. Neuze e
voe roet dezhafi un tamm douar anvet Vegnag a zeuas da vezai Kervignag. Eno e savas ur peniti
anvet hiziv Lokoyarn lec’h ma varvas.



- War enez Vreizh (Kembre), war-dro 615, sant Ouzog (Lt. Oudoceus; Eddogwy; Gg. Oudocée,
Oudothée), eskob-abad Llandaf (Glamorgan) war-lerc'h e eontr sant Teliav, mab Buzig a oa tiern e
Kernev-Veur.

- War enez Vreizh (Kembre), er VIIvet kantved, sant Berzhwenn, eskob Llandaf, lerc’hiader sant
Ouzog.

- En Iwerzhon, santez Moninna, abadez a orin bikt, a savas Cill-Sléibhe-Cuilinn. Daoust ma vez
merket e ouel d’an 3 e vo lidet d’an 2 abalamour da ouel sant Tomaz abostol.- D'an deiz-mafi e vez
lidet an Tad Juluan Maner gant Keneilezh Jezuz.

- Er bloaz a c’hras 72, e Milapor en India, sant Tomaz, Abostol. Hervez an hengoun en em ledas e
dachenn abostolerezh eus Persia betek India lec’h ma vez lidet e c’houel gant kristenion Malabar.
Ouzhpenn div emelladenn all eus e berzh e kouna an Aviel greadou a feiz an Abostol amgredik da-
gefiver Pask, dirak ar C'hrist dasorc’het.

- E derou ar marvezh kristen, ar sent Gaspard, Melkior ha Baltazar, anezho ar Vajed a zeuas da
azeulifi ar Mesiaz nevez ganet e Betleem. O relegou a vez kehelet en iliz-veur Kolun en Alamagn.
- War-dro 304, e Tras er Balkanou (hiziv e Turkia), merzherenti sant Memnon.

Goude bezafi bet gonezet d’ar feiz gant sant Sever e voe barnet d’ar marv gant eizh kristen ha tre-
gont. Troc’het o daouarn hag o zreid e voent taolet en tan.

- En IIIde kantved, sant Anatol, eskob Laodikea e Siria. Lezet en deus skridou leun a furnez.

- E 683, e Roma, sant Leon II, pab, diuzet e 681. Dalc’het eo bet koun eus e berzhiou naturel mat
hag eus e vertuziou. Prezeger gouiziek, den desket kenkoulz e gresianeg hag e latineg, mignon ar
baourentez hag ar beorion e kaougantas trede Goursenez Kérgustentin.

- E Breizh, er VIvet kantved, sant Guntiern pe Kondiern a vez lidet d’an 2.

- War enez Vreizh (Kembre), er Vvet kantved, sant Beblig, feizvonnour e Caernarfon.

- War-dro 474, sant German enez Vanav, eskob, a voe kaset gant sant Padrig da avielafi enez Vanav.
- En Iwerzhon, santez Dartine, maouez santel.

- En Iwerzhon c’hoazh, en XII vet kantved, sant Maelver Ogormén (Iw. Maolmhuire o talvezout
gwaz ar Werc’hez Varia), abad Cnoc, e bro Lugmadh, savour ul levr war ar verzherion e
gwerzennou iwerzhonek.

- En VllIlvet kantved, sant Guthagon, penitiour iwerzhonad a vevas e-kichen Brugge (Bruges) e
Flandrez. Burzhudou a c’hoarvezas war e vez.

- Er I'Vre kantved, sant Florentius, eskob kentafi Kaorz (Cahors) en Okitania. Meulet e voe gant
sant Paolin e uvelded a galon, e nerzh er c’hras o tont eus Doue ha kufivder e gomzou.

- E 740, sant Andrev Kretoz, eskob Gortin (Gortyne) en enezenn Lesbos. Dre e brezegenou hag e
veulganou e kanas meuleudiou Doue hag ar Werc’hez Vari, Mamm Doue.

- War-dro 1004, sant Atanazios Menez Athos, higoumen. Degas a reas ar vuhez penitiour war
vMenez Athos hag e skrivas ur reolenn (Typicon) a startaas diorreadur ar vanac’helezh eno.

- E 1336, santez Elizabed, rouanez Portugal, nizez vihan santez Elizabed Hungaria. Dimezet d’he
daouzek bloaz d’ar roue Denez a Bortugal, ur rouler anezhaf, ez eas he buhez penn-da-benn gant al
labour hag ar bedenn evit ar peoc’h el ledenez iberiat. Mervel a reas e kouent ar C’Hlaradezed e
Coimbra a oa bet diazezet ganti.- War-dro 725, e Bro-Artes, santez Berta, abadez. Genidik eus Bro-
dTherwane (Thérouanne) ez eas da vanac’hez, goude marv he gwaz, gant he merc’hed Gertruda ha
Deotila er manati gouestlet d’ar Werc’hez he doa lakaet de sevel e Blanguy. Goude un nebeut
bloavezhiou a abadelezh en em dennas serret en ul logell.

- E 1925, e Torino, ar gwenvidig Pér-Jorj Frassati, emsaver yaouank er c’hevarzheou katolik.
Strivaf a reas a holl galon evit reif testeni d’e feiz er gevredigezh, aketus bepred da skoazellafi ar
beorion hag ar glafivourion ha kement-se betek bezafi sammet gant ur seizi saezhus.



- Gouel Sant-Varzhin-an-haiiv e koun eus e eskobadur e 371, eus dedi ar vrientiliz, d'ar 4 a viz
Gouere 470, savet gant an eskob Perpetuus, gant treuzlec’h e relegou.

- E lod eskobiezhou e veze lidet gwezhall Kenkounidigezh an holl bibion (gant an oferenn ‘Pro
aliquibus Locis’)

- E Breizh, er VI -VIlvet kantved, sant Goulven pe Goulc'hen, eskob-abad e Leon, mab Glaodan
ha Gologwenn, breur santez Perounell, penitiour e-kichen Lesneven (Goulc'hen), marvet e Sant-Ider
e Bro-Roazhon.

- En Iwerzhon, er VIlvet kantved, sant Fionnbharr (Gwennvarr), manac’h.

- Ar sent Wino ha Plechelm, Iwerzhoniz o daou, ha sant Odger, Saoz, menec’h a savas ur manati er
VII vet kantved, e Roermonde en Izelvroiou.

- E Breizh: Dedi iliz-veur Kastell-Paol e Bro-Leon.

- Er I'Vre kantved, e Siren e Libia, da vare Diocletianus, merzherenti santez Siprilh a zifennas he
gwerc’hted e-kreiz un hir a voureverez kriz. Derc’hel a reas un dornad glaou bev mesket gant ezafis
bet lakaet en he dorn evit lakaat da gredifi he doa asantet kinnig an ezafis d’an arrizou. En diwezh e
voe roget he c’horf hag en em ginnigas kinklet gant he gwad d’he fried doueel.

- Er Vvet kantved, en Armenia, sant Domes, lesanvet ar mezeg, penitiour er menez Qouros.

- War-dro 1004, er Menez Atoz, sant Atanaz an Atonid, abad uvel ha hezleun a ziazezas el Lavra
Vras ar vuhez kenvez gnat logellou nes d’an iliz.

- E 1539, e Cremone en Italia, sant Anton-Mari Zaccaria, beleg. Doazhour war ar mezegniezh d’e
zaou vloaz war’n ugent, ez eas da veleg hag e tiazezas evit adreizhaf buhezegezh ar feizidi
Kongregadur Kloer Reoliek Sant Paol. Dre ma servijent iliz sant Barnabaz e voent anvet da c’houde
Barnabazed. Mervel a reas da c’hwec’h bloaz ha tregont goude ur vuhez santel ha skouerius.

- E Breizh, war-dro 535, sant Meurzh (Lt. Marsus, Gl. Mars), beleg, penitiour, mignon sant Maelan,
ganet ha marvet e Baez e Bro-Roazhon lec’h m’eo bet beziet.

- E Breizh, moarvat er VIvet kantved, sant Gwehen pe Gwihen, manac’h, patrom iliz Landehen,
enezad Dol e Pentevr, nepell diouzh Lambal.

- E 1661, distro da Zoue ene an Tad Erwan Alam, genidik eus Beuzeg-ar-C'hab e Kernev, karme-
zad, misioner e Bro-Siria en em roas a-grenn da zistro an disivouderion ha da weladennif ar re
glafiv.

- E 1882, ar bac’hiadez Gabriela Yaudet, pirc'hirinez ha kevrinourez, ganet e Lannuon en un
tiegezh pesketerion ez eas war droad da Roma lec'h ma voe degemeret gant ar Pab Pius IX. Prestik
goudehe distro ez eas da Jeruzalem lec’h ma chomas penitiourez war Venez an Olived ha lec'’h ma
varvas ha ma voe sebeliet gant leanezed Sion, gwisket giz Bro-Dreger.

- Er Vlvet kantved, santez Stezan, maouez santel a Iwerzhon a savas un iliz (breman Stithians) e
Kernev-Veur.

- En Iwerzhon, santez Edin, maouez santel.

- En Iwerzhon, e 1581, da vare Elisabeth I ail a Vro-Saoz, merzherenti ar wenvidion Mazhev
Lambert, Roberzh Meyler, Edouarzh Cheevers ha Padrig Cavanagh.

Pesketour e oa Mazhev ha martoloded e geneiled, anezho holl eus eskobiezh Ferns. Dre ma oant
chomet feal d’an Iliz Katolik ha dre m’o doa skoazellet feizidi heskinet e voent barnet d’ar marv,
krouget ha toullgofet e Wexford.



